SKOOL BYWONINGSBELEID
OPGESTEL  NOVEMBER 2016
DOEL:

Om gereelde bywoning van die leerders by die skool te verseker en om stiptelikheid te bevorder. Die daar stel van ‘n stelsel van goeie beheer en kontrole oor skoolbywoning.

DEFINISIE VAN AFWESIGHEID:

Wanneer ‘n leerder nie teenwoordig is in die klas of by ‘n skool aktiwiteit tydens die neem van register nie.

WETTIGE REDES VIR AFWESIGHEID:

· Studieverlof van graad 12 leerders.
· Fisiese en psigiese siekte deur die ouer of dokter bevestig.

· Om geboorte te skenk.

· Godsdienstige of kulturele aktiwiteite deur die BHL van die skool goedgekeur,  of soos op die kalender vanaf die Nasionale Departement van Onderwys goedgekeur.

· Dood van ‘n familielid.
· Afsprake in die hof, met maatskaplike dienste en amptelike dienste.

· Skorsing deur BHL.

· Natuurrampe wat bywoning van die skool onmoontlik maak.

· Uitsonderlike buitengewone omstandighede.
VERANTWOORDELIKHEDE VAN DIE SKOOL:

· Zero toleransie rakende afwesighede.

· Die daar stel van ‘n veilige omgewing, uitdagende kurrikulum, stimulerende buitemuurse aktiwiteite en kwaliteit onderrig.

· Ondersteuning aan hulpbehoewende families en leerders wat genoodsaak is om beheer oor families te neem.

· Distrikskantore moet die skool ondersteun in die opvolg van leerders wat onnodig afwesig is.

· Nasionaal moet daar bewusmaking geskep word vir die bywoning van skool en ook om betyds te wees by die skool.
VERANTWOORDELIKHED VAN DIE LEERDERS:

· Die verantwoordelikheid berus by die leerder om die skool by te woon.

· Slegs graad 12 leerders mag bloktyd kry,  5 dae voor die aanvang van die Senior Sertifikaat eksamen. Hulle mag ook die dae waarop hulle nie skryf nie tuis bly.

· Die VLR moet ook betrokke wees by die skep van ‘n klimaat van goeie skoolbywoning.

VERANTWOORDELIKHEID VAN OUERS:

· Moet verseker dat leeders daagliks en betyds die skool bywoon.
· Leerders nie onnodig uit die skool gehou word nie.

· Na afwesighede, die skool van nodige dokumentasie en bewyse rakende afwesighede voorsien.

· Die skool ondersteun, sou daar navrae kom vanaf die skool rakende die afwesigheid en laatkom van leerders.

· Die leeder ondersteun om agterstallige werk en tyd in te haal en op te vang.

VERANTWOORDELIKHEID VAN DIE BEHEERLIGGAAM:

· Moet reëls daar stel rakende skoolbywoning.

· Moet kwartaalliks ‘n verslag van skoolbywoning aanvra.

DIE HOOF SE VERANTWOORDELIKHEID

· Moet in samewerking met die Beheerliggaam en Senior bestuurspan ‘n kultuur van stiptelikheid en skoolbywoning bevorder.

· Moet in samewerking met die trans-dissiplinêre span en onderwysers betrokke raak by die leerder se omstandighede en probleme wat skoolbywoning kan beïnvloed.

· Moet die lyn van kommunikasie tussen die skool en ouers duidelik aan ouers bekend stel.

· Bepaal of klasregisters eenmalig of twee keer per dag geneem sal word. By Meerhofskool sal dit eenmalig geskied asook tydens elke periode vir die senior leerders.

· Leerders wat ‘n patroon van afwesighede of laatkom toon, se ouers sal gekontak word. Daar kan ook skriftelik kennisgewings aan ouer gestuur word waardeur hul atend gemaak sal word van die feit dat skoolbywoning prestasie beïnvloed.

· Toesien dat leerders wat werk verloor het die kans gegun word om verlore werk in te haal en op te vang.

· Klasregisters word weekliks gekonsolideer en sal aan die einde van die jaar na die argief geneem word vir bewaring.

· Klasonderwysers leiding gee in die invul van die registers.

· Beheer uitoefen oor die opstel en beplanning van klas en periode registers.

· Volg afwesighede op.

· Indien ‘n leerder tydens sy/haar senioreksamen afwesig gaan wees moet die hoof dit aan die distrikskantore deurgee.

KLASONDERWYSER SE VERANTWOORDELIKHEID:
· Moet die register saamstel en daagliks byhou.
· Moet die hoof in kennis stel wanneer ‘n leerder vir langer as 3 dae afwesig is.

· Moet ‘n periode register byhou.

· Indien daar vermoed word dat ‘n leerder stokkies draai moet dit aan die DH gerapporteer word sodat dit opgevolg kan word.

· Ouers sal gekontak word indien daar enige ongeruimdhede rakende skoolbywoning vermoed word.

· Leerders wat voortdurend laat kom se ouers sal skriftelik of telefonies in kennis gestel word van die toedrag van sake.

INVUL VAN DIE REGSTERS:

*
Registers is amptelike dokumente en moet deur die betrokke onderwysers ingevul word.

*
Indien ‘n klasonderwyser afwesig is en nie die register kan voltooi moet die toesigpersoneellid dit invul.

*
Registers moet beskikbaar wees vir alle gemagtigde departementele amptenare.

KLASREGISTERS

*
Moet tydens die daaglikse registerperiode  voltooi word soos per instruksie in die registers aangebring.

*
Die skoolrooster moet voorsiening maak vir ‘n daaglikse registerperiode.

TYDELIKE REGISTERS

*
Mag aan die begin van ‘n kwartaal vir nie meer as 10 opeenvolgende dae gebruik word nie.
*
Dit moet op dieselfde manier as die permanente register hanteer word.

*
Alle data moet na die 10 dae na die permanente register oorgedra word.

PERIODE REGISTERS

Periode registers word per periode bygehou. 
ELEKTRONIESE ADMINISTRASIE

*
Die daaglikse  registers word elke week na die verantwoordelike persoon gestuur waar die data elektronies verwerk  word en die opsommings van bywoning gekonsolideer word in ‘n weeklikse, maandelikse en kwartaallikse opsomming.

*
Maandelikse opsommings moet gedruk, deur die hoof geteken en geliasseer word vir oudit doeleindes.

STAPPE VIR HANTERING VAN AFWESIGHED
· Die klasonderwyser rapporteer afwesighede vir langer as 3 aaneenlopende dae aan die hoof.
· Die DH word ingelig en die ouers gekontak.
· Indien ‘n leerder stokkies draai sal die volgende stappe geneem word:
· Lig die ouer in van die belangrikheid van skoolbwoning.

· Wys die ouers en leerder daarop dat die leerder besig is om die gedragskode van die skool te oortree.

· As die leerder skoolpligtig is,  wys hul daarop dat hulle vervolg kan word op grond van seksie 3 van die SA-Skolewet. 
· Versoek die leerder om terug te keer na die skool.

· Kry hulp van die distrik kantore.

· Indien nodig kry hulp van die Nasionale Departement en maatskaplike dienste.

· Verhoor die leerder dissiplinêr indien die leerder nog steeds nie die skool bywoon nie.

· Indien ‘n leerder vir meer as 10 dae onwettig afwesig is, word die leerder se naam van die register verwyder.

· Alle korrespondensie en dokumentasie met ouers moet in die leerder se profielleêr geplaas word.

KANSELLASIE VAN ‘N LEERDER:

Wanneer ‘n leerder se naam uit die register verwyder word is dit ‘n administratiewe aksie en nie dissiplinêr nie.

Dit geskied in die volgende gevalle:

· Wanneer ‘n leerder nie meer skoolpligtig is nie.
· Wanneer die leerder uit die skool geskors is.
· Wanneer die leerder verhuis na ‘n ander skool.
· Wanneer die leerder tuisonderrig gaan ontvang.
· Voortdurende afwesigheid
· Die ouer aandui dat die leerder nie gaan terugkeer na die skool nie.
· Met afsterwe van ‘n leerder.
Wanneer ‘n dogter swanger is of geboorte skenk, mag haar naam nie van die register verwyder word nie.

Ouers moet skriftelik in kennis gestel word van die feit dat die leerder se naam van die register verwyder is. Die klasonderwyser moet ingelig word van die datum en die rede waarom en wanneer die leerder van die register afgehaal moet word.

As die leerder skoolpligtig is moet die distrikskantore ook in kennis gestel word van die skoolverlating.

By heraansoek van toelating tot die skool deur ‘n leerder wat voorheen in die skool was, moet daar ‘n nuwe inskrywing in die register gedoen word. 
KWARTAALVERSLAG:

Aan die einde van elke kwartaal moet die kwartaalverslag soos voorgeskryf voltooi word. ‘n Getekende kopie moet aan die Departement besorg word.  
